
Ed. 664. Nefndarálit [131. mál]
um frv. til l. um sölu nokkurra jarðeigna í opinberri eigu.

Frá landbúnaðarnefnd.

Á frumvarpinu hafa verið gerðar nokkrar breytingar í hv. neðri deild, og eru
þessar helztar:

1. Að sett sé það skilyrði fyrir sölu Kollafjarðarness og Staðar, að jarðir þær
séu gerðar að ættaróðali, en þó seldar eftir mati, en ekki við fasteignamatsverði,
eins og annars er gert með þær jarðir, sem gerðar eru að ættaróðulum. Nefndin er
ekki á móti þessari breytingu, en er þó ljóst, að með því fæst lægra verð fyrir
jarðirnar.

2. Að selja Kolgrafarsel í Eyrarsveit á Snæfellsnesi ábúanda Kolgrafa. Kol-
grafarsel er búið að vera í eyði lengi, en hefur verið í ábúð Kristjáns Þorleifssonar,
er lengi bjó á Grund og var hreppstjóri í Eyrarsveit. Hann mun hafa látið Ingvar
bónda á Kolgröfum fá jörðina til nytja og Ingvar hafa raunverulega notað hana
nú um nokkurra ára skeið, þótt Kristján sé hinn löglegi notandi gagnvart ríkis-
sjóði. Hreppsnefnd Eyrarsveitar mælir með sölunni, og talið er, að Kristján, sem
að lögum hefur forkaupsrétt, kæri sig ekki um hana. - Nefndin mælir með söl-
unni, þar sem Kolgrafarsel er af landnámsstjóra talið of lítið til að vera sjálfstætt
hýli, og notast land jarðarinnar bezt frá Kolgröfum. Hins vegar væntir nefndin
þess, að þess verði gætt, að ekki séu sniðgengnir þeir aðilar, er forkaupsrétt hafa
að lögum, þegar heimild laganna til sölu verður notuð.

3. Þá hefur verið bætt við jörðinni Grísará í Hrafnagilshreppí og heimilað að
selja hana eftir mati, enda sé hún gerð að ættaróðali. Jörðin Grísará hefur um langt
skeið verið nytjuð af ábúandanum á Kroppi, enda liggja lönd jarðanna saman. Hús
eru þar fallin fyrir mörgum árum. 1948 var jörðin Grísará, ásamt hluta af engjum
jarðarinnar Kropps, byggð manni, sem hefur reist hús, sem kallað er Laugarbrekka,
nálægt Reykhúsum. Bygging hans var til 7 ára og tekið fram, að fyrir þann Uma
skyldi hann hafa hafið byggingu á Grísará. Bæði bóndinn á Grísará, þ. e. sá, er
hefur hana á leigu nú ásamt hluta af engjum Kropps, og bóndinn á Kroppi óska eftir
kaupum á jörðunum, sem þeir nú hafa byggingu fyrir, eða eins og þeir nú nytja
þær. - Nefndin telur, eftir þeim upplýsingum, sem hún hefur getað aflað sér, að
Grísará sé of lítil ein sér og þurfi að styðjast við engjar frá Kroppi. Fyrir þvi telur
hún réttast, að landnámsstjóri sé látinn athuga, hvernig heppilegast sé að skipta
engjum Kropps og ef til vill meira af landi þeirrar jarðar, þannig að tvær jarðir
verði úr Kroppi og Grísará, og að því búnu séu jarðirnar seldar eftir lögum um
ættaróðal og erfðaábúð. Fyrir því telur nefndin rétt að fella niður heimild til að
selja Grísará og leggur til, að frumvarpið sé samþykkt með eftirtöldum

BREYTINGUM:
Við 1. gr.

a. e-liður falli niður.
b. Síðasta málsgr. 1. gr. falli niður.

FRV og VH voru ekki á fundi, er ákvörðun var tekin i málinu.

